
NOORD KAAP DEPARTEMENT VAN ONDERWYS


           WISKUNDIGE 

GELETTERDHEID

LEERDERNOTAS

DATAHANTERING


	LET WEL:
	

	
	

	Dit is uiters belangrik dat jy die definisies bestudeer en ken, bv. gemiddeld, modus en omvang. Die definisie(s) verduidelik reeds die berekening wat gedoen moet word.

	



DATAHANTERING

Data is onverwerkte inligting wat versamel is sonder enige ordening of ontleding. Dit is nie verwerk nie.
Datahantering verwys na die proses van veersameling, organisering, opsomming, voorstelling/aanbieding en ontleding van inligting. Dit beteken om inligting te versamel en op te teken en dit dan op 'n manier voor te stel wat vir ander betekenisvol is.

ONTWIKKELING VAN VRAE
Die eerste stap in die statistiese proses is om 'n vraag te ontwikkel of te stel.
Wanneer die vraag ontwikkel/gestel word moet die hoofdoel  of die rede vir die ondersoek geidentifiseer word gevolg deur die subvrae wat bykomende inligting sal versterk.
 
VRAAG 1 - VOORBEELD
Hoofvraag  - wat is die gemiddelde maandelikse inkomste van mense in jou gemeenskap?
Subvrae: 
In watter ouderdomsgroep val jy?
In watter marksektor/bedryf werk jy?
Wat is jou werktitle?
Hoe lank werk jy al in hierdie hoedanigheid?

VERSAMELING VAN DATA
Metodes om data te versamel:
1. Waarneming - bv. die tel van die aantal mense wat 'n winkel binne gaan. Dit is die metode om data te versamel deur waarneming en rekordhouding van die resultate. Die voordeel van hierdie metode is dat interaksie met mense nie nodig is om reaksie te verkry nie.
2. Onderhoud – bv. vra jou medeleerders hul mening oor die ontwerp vir jul matriekbaadjie. Die onderhoudvoerder vra die ondervraagde vrae en teken die antwoord op. Die voordeel van hierdie metode is dat die onderhoudvoerder verdere vrae kan vra as die antwoord vaag is.
3. Opname – bv. leerders voltooi 'n vraelys oor koeldrank voorkeure vir die snoepie. 'n Vraelys is 'n hulpmiddel om 'n opname te doen en kan aanlyn, persoonlik, per telefoon voltooi word. Vrae moet nie lank wees nie en moet duidelik wees. Antwoord moet ook bondig wees. Vraelyste moet anoniem en vertroulik wees. Vraelyste moet kort en eenvoudig wees en nie vooroordeel nie. Dit is 'n lys van vrae wat gebruik word om data van die respondente te versamel. Deelnemers hoef hulself nie te identifiseer nie. Die voordeel van die gebruik van hierdie metode is dat u die inligting direk van die deelnemers kry.




Populasie – die hele groep van belang, bv. al die leerders by die skool.
Steekproef – 'n verteenwoordigende deel van die bevolking, bv. kies lukraak (ewekansig) 'n aantal mense per graad. 'n Steekproef moet verteenwoordigend wees, willekeurig gekies word, groot genoeg en vry van vooroordeel wees.


KLASSIFISERING VAN DATA
Organisering van data is om inligting in te neem en in 'n soort volgorde te rangskik (soos stygende of dalende volgorde).

Klassifisering van data beteken om dit in groepe of klasse te organiseer, gebaseer op 'n algemene verskynsel.

NUMERIESE DATA:
· verwys na data wat uit hoeveelhede of numeriese waardes bestaan.
· voorbeelde sluit in: afmetings bv. lengte, hoogte, area, volume, ens.
· numeriese data kan geklasifiseer word as diskrete dat of kontinue data.
· Kontinue data is data wat gemeet word, bv.
· Die lengte van 'n leerder
· Die tyd wat dit neem om 'n wedloop te voltooi
· Diskrete data is 'n stel waardes wat getel kan work bv.
· Die aantal kinders in 'n gesin
· Die aantal motors op 'n parkeerterrein
 
             
KATEGORIESE DATA:
· is oor die algemeen meer beskrywend van aard aangesien dit in kategorieë geklasifiseer word.
· data word gewoonlik waargeneem, maar nie gemeet nie.
· voorbeelde: teksture, reuke, smake, geslag, oogkleur en geboorteland.
· kategoriese data kan uit 'n “ja” of  “nee” antwoord bestaan.                   
          



OPSOMMING DATA

MAATSTAWWE VAN SENTRALE NEIGING
· Gemiddeld
· Mediaan
· Modus 

	Gemiddelde
	
=

	Mediaan 
	=  middelste waarde van die datastel, as dit gerangskik is van klein na groot
· Indien onewe getal waardes in datastel -  neem middelste waarde

1        3        5        6        8
Mediaan = 5

· Indien ewe getal waardes in datastel – neem middelste 2 waardes, tel bymekaar en deel deur 2

1        3        5       7        8       9


Mediaan =  = 6


	Modus
	= die waarde in die datastel wat die meeste voorkom(“mode”)
= daar kan meer as een modus wees, of geen modus nie












MAATSTAWWE VAN VERSPREIDING

	Omvang
	Maksimum – Minimum/ Grootste waarde – kleinste waarde

	Kwartiele (K)
	=  Kwartiele verdeel die datastel in 4 gelyke dele. Volg die stappe:
· Rangskik die data van klein na groot
· K2 – is dieselfde as die mediaan. Vedeel dus die datastel in 2 groepe
· K1 -  is die middelste waarde in die groep onder die mediaan of K2
· K3 -  is die middelste waarde in die groep bo die mediaan of K2
· Voorbeeld A:

1   2   3   4   5    6     7   8   9  10  11

         K1           K2           K3

· Voorbeeld B:

	1
	2
	3
	4
	5
	6
	7
	8
	9
	10
	11
	12
	13
	14

	

	
	
	
	
	
	K2
	
	
	
	
	
	

	
	
	K1
	
	
	
	
	
	
	K3
	
	



           K1 = 4          K2 = 7,5               K3 = 11


	Inter-kwartiel omvang
	K3 – K1

	Vyf-punt opsomming
	· Dit bestaan uit die volgende waardes van die datastel
1. Minimumwaarde
2. K1
3. K2  (Mediaan)
4. K3
5.  Maksimumwaarde 



PERSENTIELE (slegs interpretasie, nie vir berekening)
Persentiele is die waardes wat  ‘n geordende datastel in 100 gelyke dele verdeel

Bv.       1,2,3,4,5,6,7,8,9,10,11,12,13,14,15,16,17,18,19,20

Die posisie van die 30ste persentiel:  (n + 1)
(n = getal data in die datastel)


(20 + 1) = 6,3

K1 = 25ste persentiel, K2 = 50ste persentiel, K3 = 75ste persentiel


GROEIKAARTE
· Gee 'n aanduiding van die tipiese groeipatrone wat die gewig, ouderdom en lengte van kinders en babas betref. 
· Die persentielkonsep word gebruik in groeikaarte. 
· Die kurwes op die groeikaart hieronder verteenwoordig die persentielwaardes van die data ingesamel van verskillende ouderdomsgroepe.
· Die groeikaart word gebruik om die LMI (liggaamsmassaindeks) van ‘n kind met die van ander kinders in sy ouderdomsgroep te vergelyk.
· Dit word ook gebruik om die gesondheid van 'n baba te bepaal.

 VOORBEELDE
1. Wat is die LMI van 'n 4-jarige meisie by die 95ste persentiel?
2. Die egpaar se 10-jaar oue kind het 'n LMI van 16 kg/m². 
Tussen watter persentielkurwes lê haar LMI?

      Oplossings:
1. Trek 'n vertikale lyn opwaarts van 4 jaar tot die 95ste persentiel. 
Trek 'n horisontale lyn oorlangs om die toepaslike LMI te bepaal.
Haar LMI is 18 kg/m².

2. Trek 'n vertikale lyn opwaarts van 10 jaar af. 
Trek 'n horisontale lyn oorlangs van 16 kg/m².
Die persentiel is te vinde waar die twee lyne ontmoet.
Tussen die 25ste en 50ste persentiele.

[bookmark: _GoBack]SNOR-EN-BAARD DIAGRAM (HOUER-EN-PUNTGRAFIEK)
· Snor-en-baard diagramme is grafiese voorstellings van die vyfsyferopsomming van 'n datastel.
· Die vyfsyferopsomming:
1. Minimum waarde
2. Laagste kwartiel ()
3. Mediaan ()
4. Derde kwartiel ()
5. Maksimum waarde

VOORBEELD
Lees die waardes van die vyfsyferopsomming vanaf die snor-en-baard diagram
[image: ]

Oplossing:

	Minimum waarde
	70

	Laagste kwartiel (K1)
	100

	Mediaan (K2)
	110

	Derde kwartiel (K3)
	115

	Maksimum waarde
	120

























VOORSTELLING, INTERPRETASIE EN ONTLEDING VAN DATA 
Die volgende voorstellings van data kan geteken word:

	Lyngrafieke:
Gebrokelyngrafiek

	In datahantering gebruik ons lyngrafieke om die verwantskap tussen twee hoeveel-hede aan te toon. ’n Lyngrafiek word gevorm deur twee lyne te gebruik om datapunte by mekaar te bring wat op ’n rooster gestip is. Dit word gebruik om ver-andering van inligting oor tyd aan te toon. 'n Lyngrafiek toon die tendens tussen geplotte punte. 
	Kontinue data



[image: ]Diskrete data



	Enkelvoudige staafgrafieke
	’n Staafgrafiek word gebruik om data voor te stel wat in kategorieë
gegroepeer is. Voorgestelde data word in kategorieë vergelyk. Elke staaf toon die aantal items in daardie kategorie en daar is spasies tussen die stawe.
	

	Meervoudige
(Dubbel) staafgrafieke





	
	

	Saamgestelde
(Stapel)
Staafgrafieke




	
	

	Histogramme
	Histogramme verskil van staafgrafieke omdat hulle kontinue data verteenwoordig. Die data vertoon in ’n histogram is ook gegroepeer. Daar
is nie spasies tussen die stawe nie.
	[image: ]

	Sirkeldiagramme
	Sirkeldiagramme is sirkelvormige grafieke wat in sektore verdeel is. Hulle word gebruik om die dele wat ’n geheel vorm, voor te stel. Dit is bruikbaar
om die grootte van verwante dele te vergelyk. Die inligting word dikwels voorge-stel as persentasies wat na 100% optel. Dit word dikwels in die media gebruik om duidelike en belangrike inligting te toon, maar dit kan nie vorm en
spreiding van data voorstel nie.
	

	Spreidingsgrafieke
	’n Spreidingsgrafiek bied die beste grafiek om die verwantskap (korrelasie) tussen twee veranderlikes te bestudeer.
	[image: ]

	Snor-en-baard diagram OF
Houer-en-punt diagram
	Snor-en-baard diagramme is grafiese voorstellings van die vyfsyferopsomming
van ’n datastel.
Die vyfsyferopsom-ming:
Minimum waarde
Laagste kwartiel (K1)
Mediaan (K2)
Derde kwartiel (K3)
Maksimum waarde
	



[image: ]






SPREIDINGSGRAFIEK
'n Spreidingsgrafiek bied die beste grafiek om die verwantskap (korrelasie) tussen twee veranderlikes te bestudeer. Dit stel een van die veranderlikes op die horisontale as en die ander veranderlike op die vertikale as voor. Die gevolglike spreidingsgrafiek van punte toon met 'n oogopslag of 'n verwantskap bestaan. Daar kan nie meer as twee stelle data op 'n spreidingsgrafiek wees nie.
'n Spreidingsgrafiek kan die volgende toon:
• positiewe korrelasie
• negatiewe korrelasie 
• geen korrelasie.

• Onthou dat hoe digter die punte in patrone gegroepeer is, hoe sterker is die korrelasie tussen    
  die punte wat jy gestip het.
• As ’n patroon se helling van laag links na hoog regs is, beteken dit dat namate x toeneem, y 
  ook toeneem. Daar is dus ’n “positiewe” korrelasie tussen die twee veranderlikes.
• As ’n patroon se helling van hoog links na laag regs is, beteken dit dat namate x toeneem, y 
  afneem. Daar is dus ’n “negatiewe”korrelasie tussen die twee veranderlikes.

